
章节摘录

版权页：   市隐斋记 元好问 吾友李生为予言：“予游长安，舍于娄公所。
娄，隐者也，居长安市三十年矣。
家有小斋，号曰市隐，往来大夫士多为之赋诗，渠欲得君作记。
君其以我故为之。
” 予日：“若知隐乎？
夫隐，自闭之义也。
古之人隐于农、于工、于商、于医卜、于屠钓、至于博徒、卖浆、抱关吏、酒家保，无乎不在，非特
深山之中，蓬蒿之下，然后为隐。
前人所以有大小隐之辨者，谓初机之士，信道未笃，不见可欲，使心不乱，故以山林为小隐；能定能
应，不为物诱，出处一致，喧寂两忘，故以朝市为大隐耳。
以予观之，小隐于山林，则容或有之，而在朝市者未必皆大隐也。
自山人索高价之后，欺松桂而诱云壑者多矣，况朝市乎？
今夫干没氏之属，胁肩以入市，叠足以登垄断，利嘴长距，争捷求售，以与佣儿贩夫血战于锥刀之下
，悬羊头，卖狗脯，盗跖行，伯夷语，日：‘我隐者也’而可乎？
敢问娄之所以隐奈何？
” 日：“鬻书以为食，取足而已，不害其为廉；以诗酒游诸公间，取和而已，不害其为高。
夫廉与高，固古人所以隐也，子何疑焉？
” 予日：“予得之矣，予为子记之。
虽然，予于此犹有未满焉者。
请以韩伯休之事终其说。
伯休卖药都市，药不二价，一女子买药，伯休执价不移。
女子怒日：‘子韩伯休邪？
何乃不二价？
’乃叹日：‘我本逃名，乃今为儿女子所知！
’弃药径去，终身不返。
夫娄公固隐者也，而自闭之义，无乃与伯休异乎？
言，身之文也，身将隐，焉用文之？
是求显也。
奚以此为哉？
予意大夫士之爱公者强为之名耳，非公意也。
君归，试以吾言问之。
” 贞祜丙子十二月日，河东元某记。
 【注】 ①山人索高价：山人，指隐士。
这里用唐李渤隐居不赴召，后韩愈召之而做官的故事，说明有的人隐居是为了博得名誉后再出仕为官
。
②欺松桂而诱云壑：南齐人周颐隐居钟山，后应诏做官，时人指斥他假充隐士，称他“诱我松桂，欺
我云壑”。
③干没氏：指与世沉浮，追逐私利的人。
 1.下列各组句子中加点词的解释，不正确的一项是 A.无乎不在，非特深山之中 特：特别 B.今夫干没氏
之属，胁肩以入市 属：类 C.前人所以有大小隐之辨者 辨：区别 D.伯休执价不移 移：改变 2.下列各组
句子中，加点词的意义和用法不相同的一组是 A.舍于娄公所 乃设九宾礼于廷 B.自闭之义也 之二虫又
何知 C.不为物诱 吾属今为之虏矣 D.子何疑焉 大王来何操。

